
Kajian ini bertujuan mengkaji Hubungan Antara Iklim Organisasi, Tekanan 
Kerja, dan Prestasi Kerja Pegawai di Jabatan Pelajaran Negeri (JPN) Zon 
Utara, Malaysia. Fokus kajian ini menentukan tahap prestasi kerja pegawai 
JPN, menentukan tahap iklim organisasi pegawai JPN, menentukan tahap 
tekanan kerja yang dialami oleh pegawai JPN, menetukan tahap perkaitan 
antara dimensi iklim organisasi dan tekanan kerja dengan prestasi kerja 
pegawai JPN, melihat perbezaan prestasi mengikut demografi dan melihat 
pengaruh iklim organisasi dan tekanan kerja terhadap prestasi kerja. Hasil 
kajian berkaitan tahap prestasi kerja menunjukkan seramai 75.8% responden  
berada pada tahap tinggi, 23.7% responden berada pada tahap sederhana 
manakala 0.5% responden berada pada tahap rendah. Dari aspek iklim 
organisasi, hasil kajian  menunjukkan tahap iklim organisasi reponden 
berada pada tahap sederhana iaitu seramai 79.0% responden berada pada 
tahap sederhana, 1.6 % responden berada pada tahap tinggi dan manakala 
19.4% responden berada pada tahap yang rendah. Hasil kajian seterusnya 
berkaitan tahap tekanan kerja secara keseluruhan seramai 92.5% responden 
berada pada tahap tekanan normal. Hanya seramai 7.5% responden berada 
pada tahap tekanan kerja sederhana. Tiada seorang pun pegawai di JPN 
mengalami tahap tekanan tinggi dan sangat tinggi. Dari aspek perkaitan 
antara pemboleh ubah bebas (iklim organisasi, tekanan kerja) dan pempoleh 
bersandar (prestasi kerja), hasil kajian menunjukkan terdapat hubungan 
positif yang signifikan pada tahap sederhana di antara ikilm organisasi 
dengan prestasi kerja pegawai JPN pada α = 0.01 (p < 0.01; r = 0.396). 

Keadaan ini menunjukkan semakin tinggi iklim organisasi di JPN, semakin 
tinggi prestasi kerja pegawai. Selain daripada itu kajian juga menunjukkan 
terdapat hubungan negatif yang signifikan pada tahap sederhana di antara  

iii 
 

tekanan kerja dengan prestasi kerja pegawai JPN pada  α = 0.01 (p < 0.01; r 
= - 0.481). Ini menunjukkan semakin tinggi tekanan kerja seseorang 
pegawai, semakin rendah prestasi kerja.  

This research aims at finding the relationship between Organizational 
Climate, job stress, and job performance among officer at State Education 
Department Northern Zone, Malaysia. The focus of the research is to 
determine the job performance of State Education Department officers, level 
of job stress among the officers, relationship between organizational climate 
and job stress of State Education Department officers, looking at the 
difference in level of performance according to demographic factors and 
looking at the influence of organizational climate and job stress towards job 
performance. Research findings pertaining to the level of job performance 
showed that 75.8% of the respondents are at a high level, 23.7% 
respondents are at a moderate level while 0.5% respondents are at a low 
level. For organizational climate, findings show that 79.0% respondents are 
in the moderate level, 1.6% respondents are at a highlevel and 19.4% 
respondents are at a low level. Findings on overall level of job stress found 
that as many as 92.5% respondents are at a normal job stress. Only about 
7.5% respondents are at a moderate level of job stress. There are no 
respondents with high level of job stress. In terms of the relationship between 
independent variables (organizational climate, job stress) and dependent 
variable (job performance), the research findings show that there is a 
moderate level of positive relationship which is significant between 
organizational climate and job performance of the State Education 
Department officers at α = 0.01 (p < 0.01; r = 0.396). This situation shows 
that the higher the level of organizational climate that the State Education 
Departments have, the higher the job performance of the officers. Other than 
that, there is sigificant negative relationship between job stress and the job  

performance of the officers at α = 0.01 (p < 0.01; r = - 0.481). This indicates 
that the higher the job stress that an officer goes through, the lower the level 
of job performance.  

BAB I 
 
 

 
PENDAHULUAN 

 

 
Pengenalan 

 

Setiap organisasi sama ada kecil atau besar mempunyai peranan dan 
matlamat yang tersendiri yang perlu dilaksanakan dengan berkesan, agar 
visi utama organisasi dapat dicapai. Oleh yang demikian, kualiti setiap 
produk atau perkhidmatan yang dihasilkan perlu berada pada tahap yang 
optimum sebelum sampai kepada kumpulan sasaran atau pengguna akhir. 
Dalam konteks ini, penekanan perlu diberikan kepada prestasi kerja atau 
perkhidmatan supaya berada pada paras tertinggi dan segala aspek 
berkaitan kecacatan dan kelemahan perlu diminimumkan jika tidak pun 
diatasi sepenuhnya . Sektor awam merupakan sektor terbesar di negara ini 
juga tidak terlepas daripada keperluan menghasilkan prestasi terbaik kepada 
masyarakat iaitu memberikan perkhidmatan atau menghasilkan produk yang 
berkualiti. Lantaran itu, persoalan prestasi kerja berkualiti serta integriti 
menjadi teras untuk penjawat awam dalam penghasilan kerja mereka (Rusli, 
Azman & Wan Khairuzzaman, 2007). 
 
Sejarah negara telah memperlihatkan pelbagai usaha dilakukan kerajaan 
sejak mencapai kemerdekaan sehingga kini bagi merealisasikan prestasi 
berada pada tahap terbaik. Pelbagai usaha telah dilakukan oleh kepimpinan 
negara bermula dari era Perdana Menteri pertama iaitu Y.M Tunku Abdul 
Rahman Putra Al-Haj sehingga Perdana Menteri kini Y.A.B. Dato' Sri Mohd 
Najib bin Tun Hj. Abd. Razak. Dalam usaha merealisasikan prestasi di 
peringkat negara, Y.A.B. Dato' Sri Mohd Najib bin Tun Hj. Abd. Razak  telah 
memperkenalkan slogan 1 Malaysia iaitu “Rakyat Didahulukan Pencapaian 
Diutamakan”. “Budaya Kerja Pencapaian Diutamakan” juga merupakan 
sebahagian daripada gagasan 1 Malaysia yang dicetuskan oleh beliau 
semasa dilantik sebagai Perdana Menteri Malaysia pada 3 April 2009.   
Manakala “Key Performance Indicator” (KPI), iaitu merujuk kepada sistem 
atau cara pengukuran kepada faktor-faktor kritikal yang menyumbang 
kepada kecemerlangan sesebuah organisasi telah diperkenalkan sebagai 
alat untuk mengukur prestasi setiap kementerian dan jabatan (Edaham, 
2009). Sektor pendidikan merupakan sektor yang menerima peruntukan 
tertinggi dalam belanjawan negara saban tahun. Oleh yang demikian, amat 
wajar bagi kajian ini untuk melihat tahap prestasi yang dicapai di salah satu 
cabang sektor pendidikan yang amat penting iaitu Jabatan Pelajaran Negeri. 
 
 

Latar Belakang Kajian 

 

Sejarah negara telah memperlihatkan pelbagai usaha dilakukan kerajaan 
sejak mencapai kemerdekaan sehingga kini bagi merealisasikan prestasi 
kerja  berada pada tahap terbaik. Pelbagai usaha telah dilakukan oleh 

© C
OPYRIG

HT U
PM



2 
 

kepimpinan negara bermula dari era Perdana Menteri pertama iaitu Y.M 
Tunku Abdul Rahman Putra Al-Haj sehingga Perdana Menteri kini Y.A.B. 
Dato' Sri Mohd Najib bin Tun Hj. Abd. Razak. Bagi merialisasikan matlamat 
untuk meningkatkan prestasi, kerajaan telah melakukan pelbagai usaha 
antaranya melibatkan penambahbaikan iklim organisasi dan pengurangkan 
tekanan kerja  bagi memastikan berlaku peningkatan dalam prestasi. Antara 
usaha yang dilakukan  adalah antaranya dari aspek insentif/faedah, 
menambah baik sistem saraan perkhidmatan awam, sistem nilai baru 
perkhidmatan awam, mengubah masa kerja, penggunaan kad perakam 
waktu, penggunaan kad tanda nama, melaraskan waktu antara Semenajung 
Malaysia, Sabah dan Sarawak, pembangunan prasarana (memperkenalkan 
bandar pentadbiran moden dan sistem pentadbiran elektronik). Selain itu, 
kerajaan telah memperkenalkan slogan 1 Malaysia iaitu “Rakyat Didahulukan 

Pencapaian Diutamakan”. “Budaya Kerja Pencapaian Diutamakan” juga 
merupakan sebahagian daripada gagasan 1 Malaysia.   Manakala “Key 

Performance Indicator” (KPI), iaitu merujuk kepada sistem atau cara 
pengukuran kepada faktor-faktor kritikal yang menyumbang kepada 
kecemerlangan sesebuah organisasi telah diperkenalkan sebagai alat untuk 
mengukur prestasi setiap kementerian dan jabatan. 
 
Jabatan Pelajaran Negeri (JPN) merupakan jabatan di bawah Kementerian 
Pelajaran Malaysia (KPM) yang bertanggungjawab menyelaras dan 
melaksanakan dasar pendidikan peringkat negeri. Jabatan Pelajaran Negeri 
adalah agensi kedua tertinggi selepas Kementerian Pelajaran di Putrajaya  
yang bertanggungjawab memastikan pelaksanaan perancangan pendidikan 
berjalan lancar dan terlaksana. Sehingga ke hari ini, terdapat 14 jabatan 
negeri iaitu setiap satu bagi setiap negeri. Bagi tujuan kajian ini, Jabatan 
Pelajaran Negeri yang dipilih adalah Jabatan Pelajaran Negeri di Zon Utara 
Malaysia. Jabatan Pelajaran Negeri tersebut adalah Jabatan Pelajaran 
Negeri Perlis, Jabatan Pelajaran Negeri Kedah dan Jabatan Pelajaran Negeri 
Pulau Pinang.  
 
 

Pernyataan Masalah 
 

Kebanyakan kajian ke atas prestasi kerja banyak berkisarkan dalam aspek 
hubungan di antara tekanan kerja dengan prestasi kerja (Chi Wu, 2011; Lu, 
Fang Kao, Ling Siu, dan Qin Lu, 2010; Wu, 2011; Chen, 2009; Jehangir, 
Kareem, Ayaz, Muhammad Tahir dan Shaheed, 2011; Abualrub dan Al-Zaru, 
2008). Terdapat juga kajian yang melihat pengaruh tekanan kerja ke atas 
prestasi kerja (Dzulizzi, 2011; Cai-feng, 2010; Coursesenu, 2001). Selain 
tekanan kerja, kajian ke atas prestasi kerja juga berkisarkan dalam aspek 
tahap dan hubungan iklim organisasi dengan prestasi kerja (Mohd Fauzi; 
2005; Edaham, 2009; Suhaidi 1998; Nor Tipah, 2004; Prabagaran, 1998; 
Mohd Aris, 2000; Dzulkifli, 1996). Namun, hanya sedikit kajian yang melihat 
pengaruh iklim organisasi terhadap prestasi kerja. 
 
Kajian mengenai pengaruh iklim organisasi terhadap prestasi kerja masih 
berkurangan. Begitu juga kajian yang berkisar antara tekanan kerja, iklim 
organisasi dengan prestasi kerja walaupun telah banyak dilakukan di 

sekolah, namun kajian yang dilakukan di Jabatan Pelajaran Negeri masih 
belum kelihatan. 
 
Kajian secara ilmiah perlu di lakukan dikalangan pegawai Jabatan Pelajaran 
Negeri. Ini kerana dimensi dan corak kerja di Jabatan Pelajaran Negeri 
adalah berbeza dengan sektor yang lain. Tugas di Jabatan Pelajaran Negeri 
melibatkan tugas mengurus dan mentadbir sektor pendidikan yang sangat 
luas iaitu melibatkan sesebuah negeri. 
 
Prestasi kerja dipengaruhi oleh pelbagai faktor. Antara faktor-faktor tersebut 
adalah kepuasan kerja, komunikasi, motivasi, tekanan kerja, pengurusan 
amalan sumber manusia, emosi, gaji, iklim organisasi, dan sokongan sosial. 
Terdapat pelbagai model yang menerangkan berkenaan prestasi kerja. 
Antara  model-model tersebut adalah model tingkah laku individu, model 
prestasi kewarganegaraan, model peranan tingkah laku proaktif dan model 
pearson-environment fit (P:E fit Model). Model pearson-environment fit (P:E 
fit Model) adalah model yang sesuai dalam konteks kajian ini. Model ini 
menghubungkan antara iklim organisasi, tekanan kerja dan prestasi kerja. 
Model ini telah digunakan oleh Coursesenu (2001) dalam kajian yang telah 
dilakukan terhadap pegawai Polis Diraja Malaysia. Oleh yang demikian,  
penggunaan P:E fit Model ini oleh pengkaji ke atas Jabatan Pelajaran Negeri 
adalah sama sekali berbeza dengan pengkaji terdahulu dan dapat melihat 
sejauh mana model ini di aplikasi dalam konteks Jabatan Pelajaran Negeri.   
 
Berasaskan P:E fit Model maka beberapa persoalan akan di lihat dalam 
kajian ini antaranya: 1) apakah tahap prestasi kerja pegawai di JPN ? , 2) 
apakah tahap iklim organisasi pegawai JPN?, 3) apakah tahap tekanan kerja 
yang dialami oleh pegawai JPN?, 4) apakah tahap perkaitan antara iklim 
organisasi dan tekanan kerja dengan prestasi kerja pegawai JPN?, 5) sejauh 
mana  pengaruh iklim organisasi dan tekanan kerja terhadap prestasi kerja  
pegawai JPN. 

 
 

Objektif Kajian 
 

Objektif Umum  

 

Objektif umum kajian ini adalah untuk menentukan hubungan antara iklim 
organisasi, tekanan kerja dan prestasi kerja pegawai di Jabatan Pelajaran 
Negeri (JPN) Kementerian Pelajaran Malaysia (KPM). 
 

Objektif Khusus 
 

Objektif khusus kajian adalah:  
i) Menentukan tahap prestasi kerja, tahap iklim organisasi dan tahap 

tekanan kerja yang dialami oleh pegawai JPN.  
ii) Menentukan tahap perkaitan antara iklim organisasi dan tekanan 

kerja dengan prestasi kerja pegawai JPN.  
iii) Menentukan pengaruh iklim organisasi dan tekanan kerja terhadap 

prestasi kerja. 

Kepentingan Kajian 

 
Hasil kajian boleh membantu pihak Kementerian Pelajaran Malaysia 
merangka strategi bagi mempertingkatkan produktiviti, kualiti kerja serta 
prestasi kerja pegawai JPN. Secara langsung atau tidak langsung 
peningkatan prestasi kerja pegawai JPN membantu usaha bagi 
mempertingkatkan produktiviti dan kualiti kakitangan awam secara amnya 
dan Kementerian Pelajaran Malaysia secara khususnya. 
 
Kajian yang dijalankan ini diharap dapat menyumbang memantapkan teori 
mengenai iklim organisasi, tekanan kerja dan prestasi kerja melalui 
penambahan maklumat yang berasaskan suasana dan pengalaman 
organisasi tempatan. 
 
Hasil kajian ini juga diharapkan dapat membantu organisasi lain yang 
mempunyai fungsi yang hampir sama dengan Jabatan Pelajaran Negeri 
(JPN) sama ada dalam sektor awam atau swasta untuk meningkatkan 
prestasi kerja kakitangan mereka. Kajian ini juga boleh dijadikan panduan 
dan sumber rujukan kepada bakal pengkaji yang berminat untuk mengkaji 
topik yang sama pada masa akan datang. 
 
 

Skop Limitasi 

 

Kajian ini mengkaji perkaitan hubungan antara iklim organisasi dan tekanan 
kerja dengan prestasi kerja pegawai di Jabatan Pelajaran Negeri Zon Utara 
Malaysia (Jabatan Pelajaran Negeri Perlis, Jabatan Pelajaran Negeri Kedah 
dan Jabatan Pelajaran Negeri Pulau Pinang). Bidang kajian hanya melihat 
perkaitan hubungan antara iklim organisasi dan tekanan kerja dengan 
prestasi kerja di mana iklim organisasi dan tekanan kerja sebagai 
pembolehubah bebas dan prestasi kerja sebagai pembolehubah bersandar. 
Subjek kajian adalah seramai 543 orang pegawai.  
 
Kajian ini tidak melibatkan semua jabatan pelajaran negeri yang terdapat di 
Malaysia. Kajian ini hanya akan melihat Jabatan Pelajaran Negeri Zon Utara 
Malaysia (Jabatan Pelajaran Negeri Perlis, Jabatan Pelajaran Negeri Kedah 
dan Jabatan Pelajaran Negeri Pulau Pinang). Pemilihan institusi adalah 
berdasarkan persampelan berkelompok memandangkan ketidakupayaan 
penyelidik mengkaji kesemua jabatan pelajaran negeri di Malaysia. Selain 
itu, kajian ini adalah hanya untuk melihat hubungan iklim organisasi dan 
tekanan kerja dengan prestasi kerja pegawai Jabatan Pelajaran Negeri  Zon 
Utara Malaysia.  

Definisi Istilah 
 

1. Tekanan Kerja 

Tindak balas yang berlaku pada seseorang sama ada ia dikehendaki 
atau tidak, dilihat sebagai satu pengalaman yang tidak memberi 
sebarang keseronokan yang dialami secara dalaman. 
 

2. Iklim Organisasi 

Iklim organisasi merupakan satu set ciri sesebuah organisasi yang 
lebih mirip kepada kualiti  persekitaran dalaman sesebuah organisasi 
dan membezakan organisasi tersebut dengan organisasi lain. 
 

3. Dimensi Iklim Organisasi 

Dimensi iklim organisasi merujuk kepada faktor-faktor yang 
membentuk iklim organisasi iaitu struktur, tanggungjawab, ganjaran, 
hubungan, sokongan, piawaian, identiti. 
 

4. Prestasi Kerja 

Prestasi kerja merupakan hasil atau minifistasi dari tindakan yang 
memberi sumbangan positif kepada organisasi. 

